
Menntun til sjálfbærrar þróunar

Menntun til sjálfbærrar þróunar hefur það að markmiði að þroska einstaklinga sem axla ábyrgð af tilveru sinni. Þeir eru meðvitaðir um umhverfislegar, samfélagslegar (þar með talið pólitískar) og efnahagslegar afleiðingar þess að lifa í samfélagi manna á jörðinni, búa yfir þekkingu til að sjá afleiðingar þess í heildrænu ljósi og taka virkan þátt í sameiginlegri ábyrgð mannkyns á að mæta sínum þörfum án þess að skerða möguleika komandi kynslóða til hins sama. 

Menntun til sjálfbærrar þróunar miðar að því að gefa hverjum einstaklingi tækifæri til að þroskast sem virkur einstaklingur í sjálfbæru samfélagi manna og gera hann meðvitaðan um gildi, viðhorf og tilfinningar sínar gagnvart þremur víddum sjálfbærrar þróunar.

Menntun til sjálfbærrar þróunar felur í sér markmið á öllum námssviðum og margvíslegar leiðir til að ná þeim. Þeim er hægt að gera skil innan eftirfarandi þriggja vídda:

 (
Umhverfisleg áhersla – s.s. þekking á náttúruvísindum og vistfræðilegu samhengi til að tryggja varðveislu auðlinda jarðar svo þær geti nýst á sjálfbæran hátt í nútíð og framtíð.
)

 (
Samfélagsleg 
áhersla – ss. virðing fyrir jafnrétti og fjölmenningu, geta til þátttöku í sjálfbæru samfélagi og lýðræðisleg virkni til ákvarðanatöku um eigið líf, annarra og nánasta umhverfi.
)

 (
Efnahagsleg 
áhersla – s.s. alþjóðavitund, skilningur á hnattrænum áhrifum mannkyns, að taka ábyrgð á neysluvenjum sínum.
)



Leiðir:

 (
Að 
kynnast náttúrunni og þróa með sér skilning og áhuga á umhverfisvernd.
Að taka tillit til mikilvægis líffræðilegs fjölbreytileika og vistkerfa til að tryggja viðhald náttúrunnar í framtíðinni.
Að nýta náttúrufræðilega, félagsvísindalega og tæknilega þekkingu til að tryggja sjálfbæra nýtingu náttúruauðlinda.
Að vega og meta mismunandi sjónarmið til náttúru og umhverfis og greina á milli þeirra og kjósa m.t.t. hversu sjálfbær þau sjónarmið eru.
)

 (
Að 
beita sér á lýðræðislegan hátt til að hafa áhrif á ákvarðanir sem teknar eru um eigið líf, 
annarra og nánasta umhverfi þannig að þær megi vera sem sjálfbærastar.
Að vera virkur og ábyrgur þátttakandi í skólasamfélaginu, nær- og fjærsamfélagi.
Að bera virðingu fyrir margbreytileika mannkyns á heimaslóðum og í hnattrænu tilliti.
Að virða möguleika til menntunar óháð kyni, efnahag, menningu, kynhneigð og öðru sem gerir fólk ólíkt.
Að skilja og sýna í verki að jafnrétti kynja skiptir máli fyrir sjálfbæra þróun.
Að tileinka sér sjálfbærar neysluvenjur sem stuðla að líkamlegu, andlegu og félagslegu heilbrigði.
)

 (
Að 
efla félagslega velferð í samfélaginu.
Að hugsa á heimsvísu og bregðast við á heimaslóð.  (
Think globally – act locally)
Að tengja skilning á alþjóðamálum við framtíðarhorfur sjálfbærrar mannvistar á jörðinni.
)

